
Espazos Sonoros convidanos, nunha nova edicion, a participar desta singular experiencia de habitar o
patrimonio histérico desde o exercicio da observacion e da escoita. O patrimonio provincial convértese
outra volta en protagonista dunha programacién cultural de calidade na que os recunchos mais diver-
sos da xeografia se converten en escenarios vivos. O patrimonio deixa de ser un decorado inmobil para
recuperar toda a sua dimension humana e cultural, fortalecendo o vinculo entre as persoas e o territorio.
Mdsica, arquitectura, paisaxe e memoria compleméntanse asi, posibilitando unha mellor comprension
do pasado e mantendo ao tempo unha ollada esperanzadora cara ao futuro.

Igrexas como San Tomé de Monteagudo, San Nicolao de Cis, Santiago da Pobra do Dean, o santuario
da Nosa Sefiora da Laxe, o veterano teatro Alfonsetti ou o Ecomuseo Forno do Forte, acolleran un
programa que combina rigor artistico cunha ampla variedade de propostas musicais e actividades, en
estreita vinculacion cos espazos.

A dimension internacional do festival tera tamén un papel destacado nesta edicion, grazas & colabo-
racion entre Espazos Sonoros e a Sargfabrik de Viena, unha das institucions culturais mais senlleiras
da capital austriaca. Sera nun encontro no que artistas de Galicia e de Austria compartiran escenario
nunha iniciativa que reforza os lazos culturais entre ambos os territorios para contribuir & difusion no
exterior do patrimonio histérico provincial e da nosa cultura.

Sede, pois, novamente benvidas e benvidos a Espazos Sonoros.

Xosé Luis Penas Corral
Deputado de Patrimonio e Contratacion

Botamos a andar unha edicién mais baixo o lema Persistencias. O que permanece, a constancia nece-
saria para manterse a pesar do paso do tempo, das mudanzas e das condiciéns adversas; a teimosia

de seguir adiante.

A maltreita e, ao tempo, sobria beleza da ruina que ilustra o programa desta edicién simboliza non s6
a decadencia, sendn tamén a capacidade de perdurar mais ala do desgaste dos anos. E a metafora de
case duas décadas dunha programacion que leva percorrendo innumerables espazos do patrimonio
galego. Ao longo delas temos atopado lugares maxestosos xunto a outros moitos estragados, marcados
polo abandono e o esquecemento e que, a pesar de todo, parecian seguir atravesando o tempo cun
porte e unha solidez inexplicables. Mesmo nos espazos mais fraxiles hai algo que persiste: unha pegada,
unha memoria, un significado que continda a interpelarnos.

Lonxe de aceptar a ruina como destino ou de celebrar o abandono como estética, Espazos Sonoros
reivindica o patrimonio como algo que precisa ser coidado e transmitido, no entendemento de que
non estamos ante simples contedores de historia ou beleza, senén de espazos nos que se sedimentan
experiencias, cofiecementos e formas de habitar o mundo. Porque o patrimonio non é s6 aquilo que
herdamos, senén tamén aquilo que somos capaces de manter vivo. A sia conservacion non pode ser un
mero exercicio de nostalxia, sendn un compromiso co futuro.

Con esa intencién saimos na procura de novos espazos deixando que a musica active neles, de maneira
sensible e consciente, novas e inspiradoras lecturas.

Vémonos no mes de setembro!

Belén Bermejo Lopez
Directora artistica do festival Espazos Sonoros

SETEMBRO

Sabado 5 de setembro, 20.00 h Domingo 27 de setembro, 19.00 h

Le Miroir de Musique 12 Duo Abeiro 28
SAN TOME DE MONTEAGUDO, ARTEIXO (A CORUNA)) 40 FORNO DO FORTE, MALPICA DE BERGANTINOS (A CORUNA) 48
Cofiece o teu patrimonio. As 18.00 h, visita guiada & igrexa 14 Cofiece o teu patrimonio. As 12.00 h, O Forno do Forte: barro, oficio e tradicién 30

Sabado 12 de setembro, 19.00 h

Das Kolorit 16 OUTUBRO
TEATRO-CINE ALFONSETTI, BETANZOS (A CORUNA) 42
Cofiece o teu patrimonio. As 16.00 h, percorrido polo Betanzos monumental 18 Sabado 3 de outubro, 19.00 h

Grupo 1500 32
Sabado 19 de setembro, 19.00 h SAN NICOLAO DE CIS, OZA CESURAS (A CORUNA) 50
Re'l'na Lupa 20 Cofiece o teu patrimonio. As 16.00 h, visita contada por Quico Cadaval 4 igrexa de 34
SANTUARIO DA NOSA SENORA DA LAXE, VILASANTAR (A CORURNA) 44 =viE e e Glis
Coriece o teu patrimonio. As 16.00 h, pequeno percorrido polos 22
muifios do rio das Gandaras Xoves 8 de outubro, 19.30 h

Seran Galego en Viena (32 edicion)
Sabado 26 de setembro, 20.30 h Galicische Nacht in Wien 36
Sara Ruiz 24 SARGFABRIK, PENZING (VIENA) 52
IGREXA DE SANTIAGO DA POBRA DO DEAN, A POBRA DO CARAMINAL (A CORUNA) 46 Unha cooperacion entre o festival Espazos Sonoros e Sargfabrik
Cofiece o teu patrimonio. As 17.00 h, A Pobra de Valle-Inclan: 26

un paseo entre historia e literatura



COMO CHEGAR:

Para cofieceres a localizacion de cada un dos espazos, busca en Googlemaps o mapa
de Espazos Sonoros 2026.

DEBES TER EN CONTA:

Os concertos son de balde e a entrada libre até completar a capacidade.

Nas actividades con prazas limitadas é imprescindible a inscricion previa nas datas
establecidas. Deberase indicar expresamente para que data e que actividade se fai

a reserva. E precisa unha reserva para cada actividade. S se admitiran reservas
realizadas a través do correo actividades@espazossonoros.org. Calguera solicitude de
reserva feita a través de calquera outro medio ou enderezo ou féra de prazo non sera
atendida.

Cada persoa podera realizar un maximo de catro reservas.

Para a reserva deberase achegar un teléfono de contacto, asi como o nome completo
de cada unha das persoas participantes.

O dia da actividade deberase presentar o codigo de referencia facilitado por correo
electrénico coa formalizacion da inscricion.

As condiciéns de acceso ao Seran Galego en Viena, na Sargfabrik, pédense consultar
na stia paxina web sargfabrik.at

Informacién detallada en www.espazossonoros.org.

A TUA COLABORACION E IMPRESCINDIBLE:

Lembra que temos que ser responsables co medio ambiente e co patrimonio visitado.

Antes de participar nas actividades, asegurate de que a ruta se adapta as tlas capaci-
dades fisicas en funcion do percorrido e duracion.

Unha vez formalizada a inscricion, procura avisar, no caso de non poderes asistir, co fin
de deixarlles a tua praza a outras persoas interesadas.

Procura chegar puntual és diferentes citas.

Lembra que facer fotos ou gravar videos pode resultar molesto para os intérpretes e
para o resto do publico. Por favor, respecta as indicacions que facilite o persoal de
producion.

As persoas menores de 18 anos deberan ir acompanadas por un adulto maior de
idade que se faga responsable. Non se recomenda a asistencia de menores de 8 anos,
excepto que se trate de actividades especificamente desefadas para esa franxa de
idade. De asistiren, as persoas adultas coidaran, en todo momento, deles.

/1/... Le Miroir de Musique

ARS TROBAR ITALICA
O LEGADO DOS TROBADORES
NA ITALIA MEDIEVAL

Miriam Trevisan, soprano
Jacob Lawrence, tenor, fidula
Baptiste Romain, fidula, gaitas e direccion

O conxunto Le Miroir de Musique, especializado na
musica de transicién entre a [dade Media e o Rena-
cemento, pertence a unha nova xeracion de intérpre-
tes de musica antiga nacida arredor da prestixiosa
Schola Cantorum Basiliensis. Dirixido por Baptiste
Romain, o seu traballo pon especial atencion na
procura dun son pleno e nunha comprension mati-
zada da intencién musical orixinal e explora, ao tem-
po, diversas formas de virtuosismo instrumental. A
imaxe do “espello musical” est4 tomada do tratado
Speculum musicae de Jacobus de Liexa e reflicte a
vontade de ofrecer unha vision viva dos repertorios
que se interpretan, sempre desde o espirito das fon-
tes orixinais.

Séabado 5 de setembro, 20.00 h

Este programa explora como a poesia e a arte de
trobar occitana perduraron na Italia medieval, tras-
pasando fronteiras linguisticas e culturais. Trobado-
res lendarios como Bertran de Born, coa sia ardente
poesia politica, Folquet de Marsella ou Arnaut Daniel
—mestre da sutileza poética e eloxiado polo propio
Dante— reviven a paisaxe sonora dunha tradicion
poética compartida & que se unen composicions ita-
lianas procedentes de fontes como o Codex Rossi, e
que dan testemufio da influencia duradeira da poéti-
ca trobadoresca no nacemento da cancion en lingua
vernacula en ltalia.

miroirdemusique.com

>> Visita guiada a igrexa de San Tomé de Monteagudo

____ArexoACoid) . ]J]

CONECE O TEU PATRIMONIO

Para abrir a XIX edicién do festival Espazos
Sonoros, dirixirémonos ao concello de Arteixo, até
San Tomé de Monteagudo, unha pequena igrexa de
tres dbsidas roménicas que se atopa nunha zona
elevada, resgardada ao norte polo monte da Pedra
Vella e ao sur polo Picoto da Veiga, nun contexto
xeografico de fonda pegada patrimonial medieval.

Esta igrexa pertenceu no seu dia a un antigo
mosteiro e é o Unico elemento que del se conserva.
Arredor dela foi conformandose ao longo do tempo
un nacleo rural que, na Ildade Media, aparece
documentado como Casal do Mosteiro.

Ali poderemos afondar na historia deste singular
edificio e da slUa contorna da man da profesora
da Escola Técnica Superior de Arquitectura da
Universidade da Corufa, Estefania Lépez Salas,
percorrendo os séculos de maior esplendor do
mosteiro até a slia decadencia cara ao final da
Idade Media.

Sabado 5 de setembro, 18.00 h

Hora e lugar de encontro: 18.00 h,

no adro da igrexa

Coordenadas GPS: 43.28413, -8.577423
Inscricién: non é precisa inscricion

L’ARTE DI PASSEGGIARE

Jaume Guri Batlle, violin

Sophia Schambeck, frautas de bico

Mariona Mateu Carles, violon

Leon Serafin Janicke, tiorba e guitarra barroca
Rosalia Gomez Lasheras, clave

Obras de Frescobaldi, Falconieri, Ortiz, Merula ou Francesca
Caccini, entre outras.

Do termo italiano passeggiare, que significa ‘pasear,
deambular sen destino fixo, xeralmente cun propoé-
sito recreativo e de observacion’, deriva, en musica,
o termo passeggio, unha técnica amplamente em-
pregada na musica renacentista para ornamentar
cancions cofiecidas con improvisacions e virtuosos
floreos. Asi, o programa de hoxe, “paseard” a través
de animadas danzas do sur de Europa, dos séculos
XVI e XVII. Para iso, xunto co bailarin e music6logo
Olivier Foures o grupo desenvolve un formato de
concerto orixinal, que explora o concepto do pas-
seggio como movemento e ao tempo técnica de
composicion. Ainda que esta musica tefia xa 400
anos de antigliidade, resoara en concerto cun estilo
fresco e renovado a través dunha coidada, accesi-
ble para quen ouve, e inspiradora instrumentacioén.

///... Das Kolorit

Sabado 12 de setembro, 19.00 h

Cofundado pola galega Rosalia Gémez Lasheras,
recofiecida pianista e intérprete de instrumentos
antigos de tecla, Das Kolorit € un grupo especiali-
zado na interpretacion, con instrumentos histéricos,
de musica de camara virtuosa, que explora novas
sonoridades e perspectivas para un entendemento
diferente da musica clasica e crea unha atmosfera
de concerto vibrante na que se percibe toda a emo-
cion que os artistas tratan de transmitir.

daskoloritmusic.com



>> Percorrido polo Betanzos monumental

CONECE O TEU PATRIMONIO

A vila de Betanzos, unha das cidades mais rele-
vantes do antigo Reino de Galicia, conserva un dos
conxuntos monumentais mais singulares do pais.
Para afondar na sta configuracion, faremos un
percorrido polo nucleo histérico que nos permitira
comprender a evolucion da cidade e a stUa impor-
tancia como enclave comercial, portuario e centro
politico, administrativo e xudicial.

O percorrido parte da praza dos Irméans Garcia Na-
veira e atravesa diferentes puntos e edificios de in-
terese, tanto relixiosos —como as igrexas de San-
tiago e Santa Maria do Azougue— como civis, entre
eles, a Porta da Ponte Vella e alguns dos elementos
modernistas mais salientables da vila. A visita inclui-
ra tamén a Casa Nufez, sede da Fundacion CIEC,
un destacado edificio desefiado polo arquitecto co-
runés Rafael Gonzalez Villar.

Sabado 12 de setembro, 16.00 h

Hora e lugar de encontro: 16.00 h, na praza Irmans
Garcia Naveira, xunto a estatua dos Irmans Garcia
Naveira

Coordenadas GPS: 43.27924, -8.210632

Duracion do percorrido: 2 h aprox.

Dificultade: baixa

Capacidade maxima: 65 persoas

Inscricién: do 8 ao 10 de setembro en
actividades@espazossonoros.org




///... Reina Lupa

Sabado 19 de setembro, 19.00 h

MONTEVERDIANA
MADRIGAIS E MOTETES
NO TEMPO DE MONTEVERDI

Alison Lau, Yerin Mira, sopranos

Javier Lupiafiez, Belén Sancho, violins
David Mackor, tiorba

Cassandra Lukhardt, viola da gamba
Enrique Lopez-Cortdn, clave e direccion

Durante as primeiras décadas do Seicento italiano,
o canto solista irase impofiendo progresivamente
fronte & polifonia. A musica simplifica a sta estrutu-
ra, centrada no baixo continuo e na melodia, men-
tres o italiano substitle o latin e os temas mundanos
e mitoléxicos garian protagonismo. Neste contexto,
o madrigal convértese na forma secular por exce-
lencia, que acada o seu cumio na obra de Claudio
Monteverdi.

O programa propén unha seleccién de madrigais e
motetes para voz solista e duo, xunto a obras de im-
portantes compositores da vida musical veneciana
como Alessandro Grandi ou Heinrich Schitz, o que
configura un percorrido no que dialogan intimidade
e grandeza, sensualidade e unha elevacion expresi-
va propias do primeiro Barroco.

Fundado e dirixido por Enrique Lépez-Cortdn, mu-
sico corufés que desenvolve unha frutifera carreira

nos Paises Baixos, Reina Lupa é un ensemble de
recente creacion, con base en Amsterdam, no que
conflden intérpretes de excepcional talento e diver-
sas procedencias. A sUa proposta busca establecer
unha relacién directa e viva co publico contempo-
raneo e presenta estas musicas con autenticidade
histoérica para devolverlles a sta forza comunicativa
no presente.

reinalupa.nl

>> Pequeno percorrido

polos muifios do rio das Gandaras

CONECE O TEU PATRIMONIO

O paseo propdn un pequeno percorrido por un trei-
to da ruta do rego das Géandaras, & beira dun dos
afluentes do Tambre. Ao longo deste atopase un
impresionante conxunto de elementos etnogréfi-
cos relacionados coa enerxia hidraulica, que tive-
ron grande importancia para o desenvolvemento da
economia local, entre os que se encontran antigos
muifios e un batan.

O sendeiro atravesa unha vizosa vexetacion de ri-
beira, con salgueiros, bidueiros e abeleiras, e pasa
por unha fermosa fervenza de gran beleza paisaxis-
tica. O percorrido comezara na igrexa romanica de
Santa Maria de Mezonzo desde onde baixaremos
cara ao rio para visitar unha central hidroeléctrica,
os muifios da Mera, o do Crego, o do Batan e o ba-
tan de Mezonzo, unha instalaciéon que servia para a
compactacion de tecidos grazas a dous mazos que
se movian alternativamente pola acciéon da auga,
batendo o pano para o seu entorpado.

O batan de Mezonzo sitlase no lugar do Batan, a
carén dun salto de auga que se forma no rio das
Gandaras, moi proximo & stia desembocadura no

Sabado 19 de setembro, 16.00 h

Tambre. Forma parte dun conxunto de construciéns
entre as que se atopan tamén un muifio e un antigo
mazadoiro de lifio. A sla historia parece estar ven-
cellada ao que foi o mosteiro de Mezonzo, que data
de finais do século XlI, e crese que foron os propios
monxes os que o construiron. Estivo en funciona-
mento até o ano 1954.

Hora e lugar de encontro: 16.00 h, na igrexa de
Santa Maria de Mezonzo

Coordenadas GPS: 43.06049, -8.134121
Duracioén: 2 horas aprox.

Distancia: 4,5 Km

Dificultade: media-alta

Capacidade maxima: 70 persoas

Inscricién: do 15 ao 17 de setembro en
actividades@espazossonoros.org




© Lorena Oliver

TELEMANN
FANTASIAS PARA VIOLA DA GAMBA

Sara Ruiz, viola da gamba

Sara Ruiz é unha das violagambistas espafiolas mais
recofiecidas do panorama internacional. Formada en
Sevilla, Trossingen e Lugano, colabora habitualmen-
te con ensembles como Amsterdam Baroque Or-
chestra, Al Ayre Espafiol, La Cetra Baroque Orches-
tra, La Grande Chapelle, La Tempestad, Armonico
Tributo Austria ou a Orquestra Barroca de Sevilla, e
desenvolve unha intensa actividade como solista e
musica de camara.

Esta virtuosa intérprete, estreitamente vinculada a
Galicia —onde exerce como catedratica de viola da

///... Sara Ruiz

Sabado 26 de setembro, 20.30 h

gamba no Conservatorio Superior de Vigo e impul-
sa diversos proxectos pedagodxicos e artisticos—,
presenta unha escolla das doce fantasias para viola
da gamba soa de Georg Philipp Telemann. Tratase
dunha obra redescuberta en 2015 e considerada un
dos achados mais importantes dos nosos dias en
relacion co repertorio para este instrumento. Grazas
a nobre e poeta Eleonore von Mlnster (1734-1794),
que gardou coidadosamente na sua biblioteca priva-
da unha copia das fantasias, hoxe podemos escoitar
esta xoia que, até hai ben pouco, se consideraba
perdida.

25

>> A Pobra de Valle-Inclan:

un paseo entre historia e literatura

CONECE O TEU PATRIMONIO

A Pobra do Caramifial é unha vila de fonda raiz histé-
rica, situada na cara sur da peninsula do Barbanza,
asomada 4 beira norte da ria de Arousa. Este per-
corrido, seguindo o trazado do antigo camifio real,
permitiranos cofiecer a orixe medieval da vila, a sda
configuracion urbana e descubrir, ao tempo, algins
dos seus edificios mais emblematicos, tanto relixio-
sos como civis —entre eles, as igrexas e o teatro
Elma—, para adentrarmonos tamén na historia e nas
lendas relacionadas con esta vila marifieira e impor-
tante enclave do Camifio de Santiago.

Pechando o percorrido, visitaremos o Museo Valle-
Inclan, situado na Torre de Bermudez, un edificio
do século XVI vinculado & familia do escritor galego
Ramon del Valle-Inclan. A visita permitira afondar na
vida do autor e na sua producion artistica, situando
a sUa figura no contexto social e histérico da época
que lle tocou vivir.

Sabado 26 de setembro, 17.00 h

Hora e lugar de encontro: 17.00 h, no Museo Valle-
Inclan

Coordenadas GPS: 42.60353, -8.937622

Duracion do percorrido e visita: 2 horas e media
aprox.

Dificultade: baixa

Capacidade maxima: 60 persoas

Inscricion: do 22 ao 24 de setembro en
actividades@espazossonoros.org

RAICES

Millan Abeledo, violonchelo
Xosé A. Rodriguez, guitarra

Ainda que non ¢é insdlita, a combinacion de violon-
chelo e guitarra segue sendo unha férmula pouco
habitual nos escenarios de todo o mundo. Porén,
existe un magnifico repertorio orixinal de auto-
res ben cofiecidos, sobre todo do século XX, que
cultivaron esta formacion, e certamente ambos os
instrumentos constitien unha fonte moi rica en so-
noridades, timbres e técnicas que permiten traballar
todos os aspectos expresivos da musica de camara.
Coa vontade de porier en valor o dio de chelo e
guitarra e os seus repertorios, e de ofrecerlle ao pu-

///... DUo Abeiro

Domingo 27 de setembro, 19.00 h

blico unha nova perspectiva da muisica de camara,
nace o Duo Abeiro, formado por dous musicos ga-
legos de longa traxectoria e con intereses musicais
diversos.

A musica de autores como Manuel de Falla, Dusan
Bogdanovi¢, Atanas Ourkouzounov, Jaime Zena-
mon ou Andrés Gaos enfrontase asi a unha nova
lectura e escoita desde a perspectiva que lle propor-
cionan as cores destes dous instrumentos.

29

>> O Forno do Forte: barro, oficio e tradicion

CONECE O TEU PATRIMONIO

Bufio convértese nesta xornada no escenario dun-
ha intensa programacién de actividades arredor do
antigo oficio da olaria, que durante séculos estivo
profundamente ligado & sta historia e 4 stia econo-
mia local. Visitaremos o Ecomuseo Forno do Forte,
un conxunto de antigas casas nas que vivian e tra-
ballaban familias dedicadas a olaria e no que ainda
se conservan o forno comunal, o alboio e un hérreo.

Ademais, contaremos coa presenza dun oleiro que
far4 demostracions en vivo do seu oficio e podere-
mos participar nun obradoiro de modelado do barro.

Domingo 27 de setembro, 12.00 h

Plan da xornada

12.00 h — Encontro na entrada do Ecomuseo
Forno do Forte e inicio das actividades

14.00 h — Xantar libre

16.30 h — Contindian as actividades

18.30 h — Apertura de portas para o concerto do
grupo Abeiro

Coordenadas GPS: 43.26851, -8.782366
Capacidade maxima: 75 persoas

Inscricién: do 22 ao 24 de setembro en
actividades@espazossonoros.org




© Mauro Sanin

///... Grupo 1500

Sabado 3 de outubro, 19.00 h

LAUDATIO FUNEBRIS
CINCO PRANTOS PARA UN REINO

Tobie Miller, canto e frautas

Belén Bermejo, canto e percusion

Berta Ares, fidula

David Bellas, gaitas e frautas

Andrés Diaz, citola, arpa, frautas e direccion

Que significaba morrer na Idade Media? Os pran-
tos, un xénero literario moi estendido ao longo do
periodo medieval —alguns deles escritos en galego-
portugués—, dan mostra dun conxunto de practicas
culturais moi arraigadas na cultura medieval, nas
que a morte non era s6 un feito bioldxico, senén ta-
mén un acto social, politico e artistico.

O programa do Grupo 1500 aborda os cinco prantos
que tefien relacion coa historia do Reino medieval

de Galicia. Infelizmente, a meirande parte deles non
conservan a musica; de ai que o concerto non con-
sista s6 na interpretacién dunhas obras xa cofieci-
das, sendn que lle achega ao publico un laborioso
traballo de creacion. Desta maneira traerase ao pre-
sente un repertorio poético directamente vinculado
coa Galicia medieval, moi pouco cofiecido e cantado
en diferentes linguas, entre elas o galego, pero ta-
mén o occitano ou o latin.

grupo1500.es

O programa forma parte dun proxecto galardoado co primei-
ro premio, na edicion 2025, do Certame Fondo de Proxectos
Culturais Reino de Galicia da Deputacion da Coruia.




>> Visita contada por Quico Cadaval
a igrexa de Santa Maria de Cuina

Oza Cesuras (A Coruna)

CONECE O TEU PATRIMONIO

Como complemento a unha tarde de musica en San
Nicolao de Cis, teremos a oportunidade de visitar a
vecifia igrexa de Santa Maria de Cuifia, un templo
construido entre finais do século Xll e o XllI, que al-
berga unha notable coleccién de pinturas do século
XVI.

O noso guia serd Quico Cadaval e o obxectivo non
€ unicamente ofrecer unha visita patrimonial senon,
en conexion co concerto do Grupo 1500 —que tera
lugar na igrexa de Cis—, prolongar musicalmente a
experiencia narrativa e inmersiva arredor da concep-
cién medieval da morte no Reino de Galicia: os ri-
tuais funerarios, a arte tumularia, os prantos, as pro-
cesions, as lendas populares e a presenza constante
do alén na vida cotia.

Precisamente na igrexa de Cuifia, se atopa unha
interesante representacion da Morte que permite
achegarse a esa vision medieval na que o alén e a
fin da vida estaban presentes de maneira constante.
A través dunha narracién en movemento, que come-
zaré en San Nicolao de Cis e na que Quico Cadaval
activa a tradicion oral, a ironia, o humor e a reflexion
histérica, o patrimonio transférmase nun relato com-
partido.

Sabado 3 de outubro, 16.00 h

Hora e lugar de encontro: 16.00 h, na igrexa de
San Nicolao de Cis

Coordenadas GPS: 43.22183, -8.221510
Duracién do percorrido e visita: 2 h aprox.
Distancia a pé: 3 km

Dificultade: baixa

Capacidade maxima: 60 persoas

Inscricién: do 29 de setembro ao 1 de outubro en
actividades@espazossonoros.org

///... Seran Galego en Viena (32 edicion)

GALICISCHE NACHT
MUSICA GALEGA ENTRE MEMORIA,
VANGARDA E EXILIO

Aliona Kalechyts-Pietrowskaja, violin e voz
Belén Bermejo, voz e percusions

David Bellas, frautas, asubios e gaita

Nuno Estévez Paz6, acordedn

Desiree Wéhrer, viola da gamba

Andrés Diaz Pazos, vihuela, guitarra renacentista,
citola, frautas e direccion

Conduce, Belén Bermejo

A serie Seran Galego en Viena naceu hai tres anos
coa idea de difundir a musica, a lingua e a literatura
galegas nesta cidade e estreitar lazos culturais coa
capital austriaca. O primeiro seran estivo dedicado
a poeta Luisa Villalta, que foi traducida ao aleman
e recitada nun acto, tamén musical, polas poetas
Eva Veiga e Lisa Furtner. O segundo estivo dedi-
cado 4 lirica galega de tradicion oral e as musicas
recollidas nos cancioneiros populares, con especial
atencion as recompiladas e transcritas por Dorothé
Schubarth, cuxo legado fora depositado a comezos
dos anos noventa no Arquivo Fonogréfico Austriaco.
A realizacion destes dous serans fixose a través dun-
ha lifna de colaboracién entre o festival Espazos So-
noros e o ViertelBarock Festival Wien, e puxo tamén
o foco na difusion do patrimonio provincial coruriés
entre o publico vienés.

Xoves 8 de outubro, 19.30 h

En 2026 reférzase esta lifia de cooperacién con ins-
tituciéns da capital austriaca para organizar un con-
certo arredor da musica galega entre a vangarda, a
tradicion e o exilio, arredor da figura do compositor,
etnomusicologo e investigador JesUs Bal y Gay. A
través do legado musical deste autor achegarémo-
nos & musica tradicional galega, & que lle dedicou
gran parte do seu traballo, pero tamén & sta obra e
as slas conexions coas vangardas europeas. Cen-
trarase a ollada no esforzo que Bal y Gay puxo en
acadar, a través da musica, unha universalidade que
permitise a Galicia entrar nas principais correntes
europeas do primeiro terzo do século XX.

O programa abordara obras do propio Bal y Gay,
pezas tradicionais galegas incluidas no seu cancio-
neiro —algunhas delas informadas por Castelao— e
pezas do século XVI transcritas por el mesmo. Vi-
sibilizarase asi a cultura galega desde unha &ptica
menos cofiecida, a través dun concepto musical que
conxuga tradicion e modernidade, e que se centra
nun contexto cultural —o da Segunda Republica—
no que o autor foi tamén protagonista. A musica e
a lingua galegas atoparan novamente, neste espazo
dos serans, o seu lugar como manifestacions cul-
turais autorreferenciadas, nun contexto cultural e
musical de grande altura como é a cidade de Viena.

San Tomé de Monteagudo

Sabado 5 de setembro, 20.00 h >> Le Miroir de Musique

Cofiece o teu patrimonio. As 18.00 h, visita guiada & igrexa

O que foi mosteiro beneditino de San Tomé de Mon-
teagudo esta situado nunha das parroquias do ex-
tremo suroeste do concello de Arteixo. Tratase dun
exemplo do romanico galego rural, tanto polas stas
dimensiéns como pola sua planta basilical. A xulgar
pola presenza de arcos apuntados e pola decora-
cion nos capiteis, crese que a construcion se reali-
zou nas décadas iniciais do século XIl. Do mosteiro
consérvanse escasos documentos, os mais tempe-
rans refirense ao lugar co nome de Monteacutum.
Un destes documentos, datado en 1154, fai refe-
rencia a unha doazén de Afonso VII. Nel atribleselle
a fundacion do cenobio ao bispo Sisnando. Outra
mencién recollese nun documento de 1199, unha
manda testamentaria de dona Urraca Fernandez, fi-
lla do conde galego Fernando Pérez de Traba, o que
permite deducir que no século Xll o mosteiro gozaba
xa de certa importancia.

Durante o proceso de centralizacion das ordes re-
lixiosas en Galicia, no século XV, pasou a ser un
priorado dependente de Santiago de Mens e, pos-
teriormente, anexionado a San Martifio Pinario, até
que pasou a depender da Colexiata de Santa Maria
do Campo, na Corufia, por unha permuta entre este
mosteiro e o de Santa Maria de Cambre. As depen-
dencias monacais atopabanse na fachada sur e a
comezos do XVII ainda se conservaba o claustro en
ruinas, segundo consta nun documento de 1627.

Foron moitas as transformacions que sufriu o dese-
fio orixinal, como a reconstrucién da fachada occi-
dental ou a adhesién dunha sacristia e dun soportal
na fachada sur. A igrexa, de planta basilical, ten tres
naves e tres absidas semicirculares na cabeceira, a
central de maiores dimensions. Os muros da nave
articulabanse orixinariamente con cinco contrafortes.
No muro setentrional consérvanse catro deles, ao
ser eliminado o quinto coa substituciéon da fachada
romanica pola actual. Entre o segundo e o terceiro
atépase unha porta cegada na que se percibe ainda
0 seu trazado de medio punto. Na fachada meridio-
nal ainda se conserva a porta, tamén cega, que daba
paso as dependencias monacais. O edificio tifia un
campanario independente pero acaroado na zona
sur da cabeceira, algo frecuente no romanico, que foi
substituido pola espadana na fachada. As pedras do
xa maltreito campanario foron utilizadas no século
XVII para construir a igrexa dos agostifios de Caion.

Na parte traseira da igrexa atépase un interesante
cruceiro con plataforma cubica coa figura da cus-
todia e un altar acaroado. A cruz é circular e lefiosa
con nos. No reverso represéntase a Cristo crucifica-
do con tres cravos e as mans pechadas, con coroa
de espifnas e pergamifio coas siglas INRI. Polo rever-
so da cruz fica a Virxe en actitude orante, cos dedos
das mans entrelazados e sobre unha peafa na que
asoma un anxo alado.

s L e N e Cr

Teatro-Cine Alfonsetti

Sabado 12 de setembro, 19.00 h >> Das Kolorit

Cofiece o teu patrimonio. As 16.00 h, percorrido polo Betanzos monumental

Tratase dun espazo situado na praza Irmans Gar-
cia Naveira, no corazén do concello de Betanzos,
e integrado no que fora o antigo convento de San
Domingos, abandonado tras a desamortizacion.
En 1843 estaba prevista a sta demolicion, inicia-
tiva que seria freada pola mediaciéon da Confraria
de Animas, grazas & cal a igrexa abriria de novo ao
culto, mentres que as dependencias do convento
pasarian a ter diferentes usos.

O nome do teatro débese ao seu impulsor, o valen-
ciano Mariano Alfonsetti Garcia, militar que desen-
volveu parte da sua carreira en Cuba até que regre-
sou a Espana en 1881 e foi destinado ao Batallon
de Betanzos, onde ficaria até 1884. Afeccionado ao
teatro, fundou na cidade, ao pouco de chegar, unha
Seccion de Declamacion, para o que lle solicitou ao
Concello a cesion dun local para os ensaios dun pe-
queno grupo de teatro. O espazo concedeuse en
1882 no que fora o refectorio do convento e, da-
quela, comezou a funcionar como teatro. Xa baixo
a xerencia da familia Pita, a encargada de confec-
cionar o tradicional globo de Betanzos, comezaria
0 seu uso como sala de cine. A primeira proxeccion

que se fai no Teatro-Cine Alfonsetti ten lugar 1897,
se ben con anterioridade se fixeran xa nel especta-
culos precinematograficos con aparellos épticos e
escénicos como o tamatropo, o fantascopo, o zo6-
tropo, asi como espectaculos de sombras chinesas.

Como sala de cine, o Alfonsetti pasa por ser a mais
antiga de Esparia. Ao longo da sua historia sufrira
varios incendios e reformas nas que traballaron des-
tacados arquitectos. Asi, a comezos do século XX,
Pedro Marino proxecta unhas obras para instalar un
chan de madeira que permitia variar a inclinacion en
funcién do tipo de actividade que se desenvolve-
se no local, baile ou representacion. Posteriormen-
te, encarganse obras a Rafael Gonzéalez Villar, que
proxectou incluso unha fachada nova para o edificio
e levou a cabo a ampliacion do nimero de localida-
des. Antonio Tenreiro modifica en 1952 a estética do
cine para darlle a imaxe coa que chegaria a finais de
século. A ultima das obras, promovida pola Deputa-
cion, entrado xa o presente século, deixaria o local
co seu aspecto actual. O espazo é, a dia de hoxe,
de titularidade municipal e funciona como centro
cultural.

Santuario da Nosa Senora da Laxe

Séabado 19 de setembro, 19.00 h >> Reina Lupa

Cofece o teu patrimonio. As 16.00 h, pequeno percorrido polos muifios do rio das Gandaras

Situada no lugar da Laxe, entre duas parroquias
divididas polo rio Cabalar —a de Vilarifio e a de
Armental—, esta ermida foi construida sobre unha
rocha xunto ao rio como un dos exemplos de tem-
plo cristian que substitie un culto anterior, neste
caso dedicado & auga.

San Martifio de Braga fai mencion, no século VI,
dunha pequena ermida na cima dunha rocha ro-
deada por un rio e con duas fontes das que manan
augas milagreiras. Segundo a lenda, no rio Caba-
lar, ao pé dunha rocha, apareceu a imaxe en pedra
dunha muller, feito que daria orixe ao santuario co
nome da Nosa Sefiora das Augas.

O estado actual do conxunto nada revela da impor-
tancia que o santuario chegou a ter como lugar de
peregrinacion. No século XVI, debido ao aumento
de xentes que peregrinaban ao lugar, o matrimonio
dos Fandifio, do lugar de Cezar en San Vicenzo de
Curtis, impulsou a construcién dunha ermida mais
grande, pagando ademais unha bula do papa Sixto
V, que lle concederia ao santuario os mesmos privi-
lexios da basilica de San Xoan de Latran en Roma.
En recordo disto, consta que se fixo unha furna,
entre duas columnas orientadas ao mediodia, que
se foi enchendo con terra traida de Roma polos
peregrinos e que se conservou até mediados do
século XX.

O santuario chegou a contar cun reitor, un capelan
maior, sete capelans e serventas que, os sabados
e dias de festa, atendian os tres altares; asi como
varias confrarias, entre elas, unha encargada da ce-

lebracion das catro festas da Nosa Sefiora. De ai
que o retablo, polo seu interior, estea dotado dun
curioso camarin que lles permitia as persoas que
ali acudian pasar por detras da virxe e abrazala.
Nas festividades da Nosa Sefora, de todos os
apostolos e da Ascension de Xesus celebrabase
mercado, habia musica, danzas e comida festiva
para os confrades. O recinto sacro, delimitado por
catro cruceiros, tifia catro entradas, unha por cada
punto cardinal. Nel habia, ademais da igrexa, nove
edificios, entre eles, hospital de peregrinos, escola
gratuita para a infancia, postos de venda de vifio e
carnes, cabalarizas e casas de comida.

O santuario gozaba de copiosos ingresos proce-
dentes de esmolas, doazéns e das fundacions de
misas, que non sempre se podian cumprir polo
seu elevado numero. De feito, consta que o pai de
dona Emilia Pardo Bazan chegou a pedir explica-
cions polo estado das suas fundaciéns de misas
no santuario da Laxe.

Coa desamortizacién cambiou a vida do santuario.
Poxados os seus bens, o nUmero de capelans e
os actos de culto reducironse. O hospital e a es-
cola pecharon, deixouse de pagar a bula e caeu o
numero de romeiros. O edificio foi deteriorandose
até chegar a un estado ruinoso. Seria o actual pa-
rroco, don Miguel Estalote Gémez, quen impulsou
a restauracion que permitiu que volvese funcionar
como igrexa.

(Informacién subministrada por Chelo Paz Gonzalez, do Concello de

Vilasantar)

Sabado 26 de setembro, 20.30 h >> Sara Ruiz

Cofece o teu patrimonio. As 17.00 h, A Pobra de Valle-Inclan:

un paseo entre historia e literatura

No corazén da Pobra do Caramifal érguese a igrexa
de Santiago, construida entre finais do século XIV
e comezos do XVI. Garda similitudes con outras
igrexas como a de San Martifio de Noia, nun esti-
lo que xa avanza cara ao Renacemento, cunha soa
nave de bastante amplitude e absida poligonal. Non
hai constancia certa da fundacién dunha parroquia
neste lugar, que debeu producirse nalgin momento
ao longo da Idade Media, arredor dunha poboacién
de pescadores, de ai o nome de “Pobra”. Este lugar
era de xurisdicion eclesiastica, ligado ao dean da
catedral de Santiago, polo que o nome do concello
que se formou a partir deste ntcleo foi o da Pobra
do Dean. Até o século XIX seria concello indepen-
dente xunto ao vecifio do Caramifal, que neste caso
era de xurisdicion sefiorial, vencellado & familia dos
Xunqueiras.

A primitiva parroquia debeu segregarse da de Post-
marcos, a escasos tres quilémetros ao norte e un
pouco mais cara ao interior. Esta non é outra que a
antiquisima parroquia de Pestemarcos, xa citada no
famoso Parroquial suevo (séculos V-VI), dependente
da sé de Iria Flavia. Mais dunha posible fabrica ro-
manica anterior nada queda e a actual igrexa, como
se ten dito, construese a finais da Idade Media sobre
os restos dun primitivo castelo pertencente ao dean
de Santiago que fora destruido nas revoltas irman-
difias no ano 1457.

O exterior do templo é relativamente austero e, entre
os elementos mais destacables, atopamos a citada
absida poligonal, de finais do século X1V, e algunhas
esculturas de interese. Entre elas, podemos sinalar,
na fachada, a de Santiago peregrino, canda Santa
Maria, Santa Catarina de Alexandria, San Pedro e
San Paulo. Na parte superior, chama a atencién a
presenza de dous musicos, de estilo barroco, un
deles tocando unha guitarra. En contraste co exte-
rior, o interior € de gran riqueza. A nave central esta
flanqueada por sete capelas laterais, entre as que
destaca, de xeito sobranceiro, a capela de Alba,
do século XVI. Esta capela contén tres magnificos
retablos pétreos. O da esquerda orbita arredor da
figura de Maria Inmaculada, patroa da Confraria dos
Clérigos da Concepcion, cunha mensaxe arredor
da morte. Pola sta banda, o Ecce Homo do retablo
central e o altar oposto contrapdiiense a esa idea
por medio da Paixén e Resurreccion de Cristo, de
xeito que, en palabras do estudoso Xoan Manuel
Neira Pérez, a capela é “un canto & vida fronte &
morte”. O resto das capelas albergan outros inte-
resantes retablos e imaxes barrocas, entre as cales
sobresae a figura do Nazareno, fronte & capela de
Alba, cuxo culto congrega milleiros de persoas de
todo o territorio galego o terceiro domingo de se-
tembro, o que converte o templo nun dos grandes
focos de devocion popular de Galicia.

Ecomuseo Forno do Forte

Domingo 27 de setembro, 19.00 h >> Duo Abeiro

Cofiece o teu patrimonio. As 12.00 h, O Forno do Forte: barro, oficio e tradicién

Situado na parroquia de Santo Estevo de Bufio, o
conxunto etnogréafico do Forno do Forte esta con-
formado por un grupo de antigas casas de persoas
que desenvolvian o oficio da olaria. O complexo
contaba con vivendas, obradoiro, forno, horreo e o
cabanote, un alboio para o almacén de lefia, barro
e utensilios de labranza; e foise conformando ao
longo dos séculos XVIII-XIX a partir dunha vivenda
agricola que cambiou de funcién para que nela se
asentasen familias dedicadas 4 olaria.

Bufo, como centro oleiro, mantivo ao longo da his-
toria unha intensa actividade no traballo do barro
debido & existencia neste lugar dun depdsito de
arxila de moi alta calidade arredor do que se foi
desenvolvendo unha industria oleira. O xacemento,
situado a dous quilémetros da vila, leva o nome de
Couto dos Barreiros. A actividade oleira en Bufio re-
montase probablemente & antigliidade e o traballo
da olaria aparece xa recollido na documentacion
municipal como oficio tradicional desde o século
XVI. Do século XVI son tamén as referencias que do-
cumentan que, de tornos de mestres da vila, sairon
os canos de barro vidrado que se empregaron para
a canalizacion das augas da traida da Coruiia. En
Bufio, unha gran parte da poboacién tivo, ao longo
do tempo, algunha relacion coa olaria. No catastro
de Ensenada de 1753 figuran na vila 63 obradoiros

nos que traballaban uns 70 oleiros e, arredor das
pezas ceramicas saidas destes talleres, desenvol-
veuse un importante comercio. Seria xa no século
XX, ala polos anos 40, cando o sector entra en crise,
en parte polo éxodo as cidades, pero tamén como
consecuencia da emigracion, pois xa non era posi-
ble vivir da olaria.

O Forno do Forte foi rehabilitado para uso museis-
tico en 1999 pola Deputacion da Coruiia e pasou
a formar parte do patrimonio provincial e ser xes-
tionado, na actualidade, polo Concello de Malpica.
O museo permite retroceder no tempo e adentrarse
no que foi a vida tradicional das persoas que se de-
dicaron a olaria en Bufo e achegarse aos saberes
relacionados con este oficio. Nel pddense visitar as
casas dos oleiros, de estrutura funcional e con duas
plantas. No andar inferior dispufiase a cocifia e o
obradoiro de ceramica e, no superior, estaba o dor-
mitorio e o fumeiro ou secadoiro de pezas.

O impresionante forno ceramico que ainda se con-
serva no interior do conxunto, entre as vivendas, o
horreo e o cabanote, é o Ultimo forno comunal cons-
truido en Burio. Nel coceriase con regularidade até
os anos 60, momento no que comezou a reducir a
slia actividade até parar definitivamente nos anos
70 do século XX.

Igrexa de San Nicolao de Cis

Sabado 3 de outubro, 19.00 h >> Grupo 1500

Cofiece o teu patrimonio. As 16.00 h, visita contada por Quico Cadaval 4 igrexa de Santa Maria de Cuifia

No concello de Oza Cesuras atépase unha igrexa
relativamente descofecida do noso patrimonio ar-
quitectonico, e que é, sen dubida, o edificio relixioso
de mais interese no concello. Tratase da igrexa de
San Nicolao de Cis, que formaba parte do antigo
mosteiro de San Salvador, un dos poucos exemplos
de templo de estilo oxival con tres naves de Galicia.

O mosteiro foi fundado cara a fins do século IX polo
nobre Aloitio e a sUa esposa Paterna como mostei-
ro familiar duplice. Os descendentes destes nobres
foron favorecendo o mosteiro e doéaronlle igrexas,
aldeas e mesmo o mosteiro de Santa Baia da Es-
penuca en 1063, que funcionou desde entén como
priorado de San Salvador. Con posterioridade pasou
a poderosa familia dos Traba e deixou de ser duplice
tras un preito entre Pedro Froilaz de Traba e o abade
Nufio, no que tivo mesmo que mediar o papa Pas-
cual Il. Suponse que durante o século XIl o mosteiro
pasou a adoptar a regra de san Bieito, e sera xa nos
anos 60 do século XIV cando comece a edificacion
da actual igrexa, que se remataria a fins dese século
coa axuda de Fernan Pérez de Andrade, o Boo.

Coa reforma dos mosteiros galaicos decretada
polos Reis Catdlicos, e tras un breve periodo que
funcionou como abadia, o mosteiro foi anexionado
ao mosteiro compostelan de San Martifio Pinario e
quedou reducido a priorado deste mosteiro ata a
desamortizacion de Mendizabal no ano 1836, cando

se transformou en igrexa parroquial baixo a advoca-
cion de san Nicolao.

O templo, que como dixemos foi construido a finais
do século X1V, é bastante amplo e ten tres naves e
tres absidas poligonais, con planta basilical. As ab-
sidas, no seu desefo, recordan as das ordes mendi-
cantes, os franciscanos e dominicos, que por esas
mesmas datas estaban a construir os seus templos
nas vilas galegas, por exemplo na proxima Betan-
zos. Os capiteis do interior estan decorados con
diversas escenas da Anunciacion e feitos da vida
de XesuUs. Destaca especialmente un, ao lado do
arco triunfal, onde se representa unha psicomaquia,
¢é dicir, unha loita interior da alma. Disque é unha
representacion Unica na arte galega. Neste caso, a
loita entre o Vicio e a Virtude simbolizase mediante o
combate duns animais (xabaril e leén) contra unhas
damas armadas con espadas e co escudo dos Cas-
tro, primeiros promotores da reedificacion da igrexa.
No exterior tamén son destacables os timpanos das
portas. O da principal representa o Salvador, que
amosa as chagas das mans, xunto con san Bieito
e san Bernardo (ou san Nicolao, segundo outros es-
tudosos). O da porta lateral representa a Epifania ou
Adoracion dos Reis Magos, un tema recorrente no
gotico galego. No exterior tamén destacan, tanto no
testeiro coma na fachada principal, dous roseténs
de mérito, ademais dun ciborio a catro augas que
sobresae lixeiramente en altura.

Sargfabrik

Xoves 8 de outubro, 19.30 h >> Seran Galego en Viena (32 edicion)

Galicische Nacht in Wien

A Sargfabrik € unha antiga fabrica vienesa de cada-
leitos fundada durante a época imperial, a finais do
século XIX, e activa até os anos 70 do século XX,
que hoxe é un centro de referencia da cultura vie-
nesa. Situada no distrito 14, forma parte dun com-
plexo residencial pioneiro que viu a luz en 1996; un
proxecto ideado sobre a base dun sdélido compro-
miso social, sostible na arquitectura e innovador, na
procura doutras formas de convivencia urbana. O
macabro contraste entre as connotaciéns do solar
e unha proposta que se presentaba como alterna-
tiva aos modelos convencionais de vida, non freou
as aspiracions das persoas promotoras. A idea de
base invertia os termos: de fabrica de féretros a fa-
brica de vida no comunitario e no cultural.

Do antigo edificio consérvanse partes orixinais,
como os cimentos e a cheminea. Os sotos da sala
de concertos son os orixinais da fabrica e ali fican
ainda alguns cadaleitos. Os edificios pintaronse
da cor laranxa dos ladrillos da antiga factoria, o
que avanza unha diferente maneira de entender
este novo complexo residencial. O que podia ter
quedado en experimento social converteuse nun

proxecto urbano con aspiracions sociopoliticas e
culturais. Xunto as vivendas, féronse incorporando
espazos compartidos para a cultura, o encontro e
a vida diaria: salas de conferencias, biblioteca, ca-
feteria, zonas verdes, hortas e xardins nos tellados,
nos que tamén ten lugar un festival de musica. Non
se trata de vivendas ao uso, senén dunha comu-
nidade viva onde todas as persoas se cofecen e
onde se dispén de mdltiples servizos compartidos.
A sala de concertos ten unha intensa programacion
propia, ademais de eventos externos. Todo isto si-
tlase dentro da lifia curatorial que marca a casa:
unha proposta aberta e multicultural. Lonxe fisica
e conceptualmente dos circuitos culturais oficiais
vieneses, o local ten un publico consolidado e é xa
lugar de referencia, cun programa estable de alto
nivel. No ano en que se celebran os trinta desde a
apertura do primeiro bloque de vivendas da Sargfa-
brik, esta emblematica sala acolle o festival Espazos
Sonoros nun seran no que dous proxectos culturais,
cunha lifia de traballo proxima e afin, se atopan para
compartir co publico vienés unha maneira de facer
cultura que, desde o noroeste atlantico, conecta
pensamento, identidade e territorio.

E tamén o noso agradecemento a...

> Jacinto Collazo Gantes, parroco de San Tomé de Monteagudo

> Slawomir Kondzior, parroco de San Nicolao de Cis

> Miguel Estalote Gémez, reitor do santuario da Nosa Sefiora da Laxe
> José Soneira Lema, parroco de Santiago da Pobra do Dean

> Ramoén Gonzalez Outeiral, sancristan de Santiago da Pobra do Dean
> Maria del Carmen Iglesias, sancrista de San Tomé de Monteagudo

> Consuelo Paz Gonzalez, estudosa da Nosa Sefiora da Laxe

